भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
अतारांकित प्रश्‍न सं. 1761

28 दिसम्‍बर, 2018 को उत्‍तरार्थ
विषय:
खेती पर फॉल आर्मीवर्म का खतरा
1761.
श्री राजकुमार धूतः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार का ध्यान फॉल आर्मीवर्म अथवा पेस्की वर्म के संबंध में मीडिया की ओर आकर्षित किया गया है जिसमें इस वैश्विक कृषि खतरे के भारत में आने की संभावना बताई गई है;

(ख) यदि हां, तो तत्संबंधी ब्यौरा क्या है और इस पर सरकार की प्रतिक्रिया क्या है; और
(ग) इस खतरे से निपटने के लिए सरकार क्या एहतियाती उपाय करने का विचार रखती है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) से (ग): खरीफ 2018 के दौरान, मक्के की फसल फॉल आर्मीवॉर्म (एफएडब्ल्यू) (स्पोडोप्टेरा फ्रुगुइपरडा) नामक कीट से प्रभावित हुई थी। उपलब्ध रिपोर्टों के अनुसार कर्नाटक में (लगभग)  81000 हेक्टेयर, तेलंगाना में 1740 हेक्‍टेयर, आंध्र प्रदेश में 1431 हेक्‍टेयर और तमिलनाडु में 315 हेक्‍टेयर क्षेत्र इस कीट से प्रभावित था। रबी 2018 के दौरान, सोरघम और गन्ने की फसल पर भी इस कीट को देखा गया है। स्थिति का संज्ञान लेते हुए कृषि, सहकारिता एवं किसान कल्याण विभाग (डीएसीएंडएफडब्ल्यू) ने राज्य कृषि विभाग को अन्‍य बातों के साथ-साथ विस्तृत सर्वेक्षण करने, समय पर सलाह देने, समीक्षा बैठकें आयोजित करने, जैव-नियंत्रण एजेंटों को वितरित करने, एफएडब्ल्यू के विरूद्ध कीटनाशकों के दावा करने वाले लेबलों का वितरण और मक्का के लिए समेकित कीट प्रबंधन पद्धति पैकेज (आईपीएम) को बढ़ावा देने में भी मदद की है। 
*******
